
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,ԼՐԱՑՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ձեր 29.04.2026թ. N ԱԹ//16184-2026 գրությամբ ներկայացված՝ «Հայաստանի Հանրապետության 2026 թվականի պետական բյուջեի մասին» օրենքում վերաբաշխում, լրացում և Հայաստանի Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
ՀՀ 2026թ. պետական բյուջեով 1225 «Ճգնաժամերի հակազդման և արտակարգ իրավիճակների հետևանքների նվազեցման և վերացման նպատակով առանձին սոցիալական խմբերին տրվող սոցիալական աջակցություն» ծրագրով նախատեսված է 12018. Ղարաբաղից տեղահանվածներին օժանդակելու համար աջակցություն» միջոցառումը` 55.0 մլրդ դրամի  չափով: Նախագծով առաջարկվում է վերը նշված ծրագրի ներքո ավելացնել նոր՝ 11001. Համաշխարհային բանկի աջակցությամբ իրականացվող Ղարաբաղից տեղահանվածների բարեփոխումների ծրագիր» միջոցառում` 80.1 մլն դրամի չափով, վերոնշյալ համաձայնագրով սահմանված պարտավորությունների իրականացման համար՝ նվազեցնելով 12018 միջոցառումից, առանց արդյունքային ցուցանիշների փոփոխության:
· Համաձայն հիմնավորման` Նախագծի մշակման անհրաժեշտությունը պայմանավորված է ՀՀ և ԱԶԲ-ի միջև «Կենսունակության բարելավման և հզորացման համար բնակարանային բարեփոխումներ» (THRIVE) ծրագրի և ՀԲ-ի խորհրդի կողմից 23.12.2025թ.-ին հաստատված ՀՀ և ՎԶՄԲ-ի միջև «Հայաստանի բնակարանային ապահովման և հիփոթեքային շուկայի զարգացման ծրագրի» վարկային և դրամաշնորհային համաձայնագրերի (այսուհետ՝ համաձայնագրեր) շրջանակներում ստանձնած պարտավորությունների կատարման հանգամանքով: Սակայն, Նախագծի հիմնավորմամբ պարզաբանված և հիմնավորված չէ, թե ինչպիսի պարտավորություններ են ստանձնվել, ինչ գործառույթների իրականացման և կոնկրետ ինչ ժամանակահատվածի համար:
· Ըստ հիմնավորման` Նախագծով առաջարկվող փոփոխությունները չեն հանգեցնի  արդյունքային ցուցանիշների փոփոխության, սակայն այդ պնդումը որևէ կերպ հիմնավորված կամ փաստարկված չէ նշված փաստաթղթում: Միաժամանակ, նոր նախատեսվող միջոցառման գծով նույնպես ակնկալվում է մի շարք հաստիքների ստեղծում «նոր մասնագիտացված միավոր»-ի ներքո, որի արդյունքային ցուցանիշները Նախագծով սահմանված և ներկայացված չեն:
Հետևաբար, առաջարկում ենք Նախագծով սահմանել համապատասխան արդյունքային ցուցանիշները:
· Նախագծի հիմնավորմամբ հստակեցված և պարզաբանված չէ նոր մասնագիտացված միավորի կազմակերպաիրավական կարգավիճակն իր առանձին գործառույթներով, ինչպես նաև ներկայացված չեն սահմանված հաստիքների վարձատրության հիմնավորումները։
· Առաջարկում ենք նաև խմբագրել նոր ստեղծվող միջոցառման  անվանումն ու նկարագրությունը՝ դրանք միմյանց համապատասխանեցնելով և առավել ընդհանրական նկարագրություն տալով, օրինակ՝ «Ղարաբաղից տեղահանվածներին աջակցելու բարեփոխումներին ուղղված խորհրդատվական և այլ ծառայությունների ձեռքբերում»՝ բացառելով անվանման մեջ դոնոր կազմակերպության անվանման ամրագրումը, քանի որ միջոցառումն իրականացվելու է ՀՀ պետական բյուջեի միջոցներով և համաֆինանսավորման տարր պարունակող չէ: 
· Միաժամանակ, առաջարկում ենք Նախագծի 2-րդ կետը՝ «ՀՀ պետական բյուջեով նախատեսված միջոցների հաշվին Ղարաբաղից տեղահանվածներին տրամադրված սոցիալական աջակցության և բնակարանային ապահովության խնդիրների լուծման ուղղությամբ կատարված ծախսերի վերաբերյալ՝ ըստ առանձնացված աջակցության ձևերի, Հայաստանի Հանրապետության ֆինանսների նախարարություն ներկայացնել կիսամյակային հաշվետվություն համաձայն N 5-ի» հանել և հարցին անդրադառնալ ԱԶԲ-ի հետ ձևաչափի վերջնական տարբերակը համաձայնեցնելուց հետո:
· [bookmark: _GoBack]Առաջարկում ենք Նախագծի հիմնավորման 1.1 ենթակետում հստակեցնել, թե որ համաձայնագրի շրջանակներում են ստանձնվել վերը նշված պարտավորությունները, ինչպես նաև պարզաբանել, թե ինչ է իրենից ներկայացնում հիմնավորման մեջ նշված «առանձին բյուջետային ծածկագրերի սահմանումը» եզրույթը։
· Առաջարկում ենք նաև 1225 ծրագրի 12018 միջոցառման համար սահմանված արդյունքային ցուցանիշների գծով կատարել փոփոխություններ՝ համաձայն կից հավելվածի:
Ելնելով վերոգրյալից՝ ներկայացված Նախագծի վերաբերյալ վերջնական դիրքորոշում կարող ենք հայտնել վերը նշված դիտարկումների և հարցադրումների հիման վրա լրամշակված տարբերակի առկայության պարագայում:

